
qollanılıwı  haqqındaǵı túsiniklerdi qáliplestiriw ushın zamanagóy oqıtıw usıllarınan 

paydalanǵan halda oqıwshılarda jańa túsinik hám kónlikpelerdi  rawajlantıradı.  

Oqıwshılardı hár tárepleme rawajlandiriw zárúr. Bul temanı oqıtıw barısında 

ximiyalıq ilimiy negizlerin úyretiw, ámeliy jumıslardı islewge tayarlaw, 

laboratoriyalarda baqlaǵan qubılıs hám ózgerislerdiń mánisin túsine biliwin ámelge 

asiriw, ximiyadan alǵan bilimlerin basqa tábiyat pánlerinen alǵan bilimlerine 

baylanistiriwǵa úyretiw, bilim hám kónlikpelerdi alıwda tırısqaqlıqqa, belsendilikke, 

ximiya boyınsha kásiplik baǵdar aliwǵa járdem beriw arqali iske asırıladı. 

Oksikislotalar temasın oqıtıwda Klaster usılınan paydalanıwdıń tiykarǵı maqseti 

xar bir oqıwshıda bar bolǵan onıń talabı, qızıǵıwı, zeyni hám múmkinshilikleri 

tiykarında onda unamlı pazıylet hám qásiyetlerdi qáliplestiriw hám rawajlandırıwda 

úlken áhimiyetke iye. 

 Búgingi kúnde tálim hám ilim - pán, mámlekettiń jaslarǵa tiyisli siyasatın ámelge 

asırıw, tálimniń jańa, zamanagóy usılların, atap aytqanda, informacion-

kommunikaciya texnologiyaların engiziw salasındaǵı jumıslar jaǵdayına sın kóz 

qarastan jantasıw hám jedel pátte dawam ettiriw zárúr. 

1. Oksikislotalar temasın ózlestiriwde sabaqtıń texnologiyalıq kartasın dúziw 

talabalardıń óz betinshe hám erkin islewlerin qadaǵalawǵa járdem beredi. 

2. Oksikislotalar temasın ózlestiriwde sabaq modulin  dúziw talabalardıń berilgen 

waqıt hám talap etiletuǵın shárt boyınsha maqsetke hám kerek bolǵan tálim  nátiyjesine 

erisiwge járdem beredi. 

3. Oksikislotalar temasında Klaster usılın qollanıw arqalı oqıtıwshı hám oqıwshı 

ortasında tıǵız baylanıs ornatıwǵa  hám Klaster kestesin toltırıw arqalı olardıń sabaqtı 

ózlestiriw dárejesin bahalawǵa keń múmkinshilik  tuwdırıladı. 

4. Oksikislotalar temasın ózlestiriwge arnalǵan sabaqlarda test sheshiw 

oqıwshılarda óz bilimlerin hár tárepleme sınap kóriwge járdem beredi. 

5. Oksikislotalar temasın ózlestiriwge arnalǵan sabaqlarda esaplar shıgarıw 

oqıwshılardıń teoriyalıq alǵan bilimlerin  ámeliy jaqtan bekkemlewge járdem beredi. 

 6.Oksikislotalar temasın ózlestiriwge arnalǵan sabaqlarda vizual materiallardan 

(tema boyınsha islengen slaydlardan) paydalanıw oqıwshılarda kóriw arqalı 

tusiniklerdiń yadda qalıw qábiletin jeńillestiredi.  

Juwmaqlap aytqanda ximiya sabaǵında «Oksikislotalar» temasın oqıtıwda Klaster 

usılınan qollanıw oqıwshılarda jańa túsinik hám kónlikpelerdi qáliplestiriwde úlken 

áhmiyetke iye. 

